
Cada comerciante decide libremente o horario 
correspondente a cada domingo ou festivo no que 
exerza a súa actividade.

Os domingos e festivos de apertura (cun máximo de 10 
ao ano) determínanse para cada período anual pola 
Vicepresidencia segunda e Consellería de Economía, 
Empresa e Innovación, e publícanse no DOG antes do 15 
de outubro do ano anterior ao da súa aplicación.

Os horarios de apertura e peche deben estar expostos 
de xeito perfectamente visible tanto no interior como 
no exterior do establecemento.

O horario global en que os establecementos comerciais 
poden desenvolver a súa actividade durante o 
conxunto de días laborais da semana é  como máximo 
de 90 horas, nunha franxa horaria de entre as 8:00 
horas e as 24:00 horas.













Os comerciantes deben ter a disposición das persoas consumidoras as 
follas de reclamacións oficiais en todos os establecementos, locais ou  
dependencias  abertas ao público, que  poden adquirir no Instituto de 
Consumo e da Competencia.

Debe exhibirse, de forma permanente e perfectamente visible a súa 
existencia, mediante un cartel no que figure a seguinte lenda: “Existen 
follas de reclamacións a dispor da persoa consumidora ou usuaria”, a lo 
menos nos idiomas galego, castelán e inglés.

Con independencia da forma de presentación da reclamación, os 
comerciantes deberán dar resposta adecuada ás reclamacións no prazo 
máis breve posible e, en todo caso, no prazo dun mes desde a 
presentación desta.

O comerciante é o responsable da garantía fronte á persoa 
consumidora. Os prazos de garantía legal computan desde a entrega do 
produto ou dende o contrato no suposto de servizos, e son:

  -3 anos para produtos / bens de consumo.   
  -2 anos para contidos e servizos dixitais.

Durante os primeiros 2 anos presúmese que  as faltas de conformidade 
son de orixe.

De existir falta de conformidade a persoa consumidora pode optar entre:

  -a reparación ou substitución do produto / servizo.
  -a rebaixa no prezo ou a resolución do contrato, que supón a 
devolución do diñeiro pagado.








